
Ngudradrekai

Ki kay “drekai” luiyane, amani kay talilregelrege si katakakecelrane,
ku kadaengane amia ku pacugane. “Ngudradrekai” luiya, lakamani ki
talilregelrege si takakecelrane, ku cekele ku tatucekelane ki Ngudradrekai,
suatalilregelrege palraelre. la kay amani kay suaakakau, kay suavedavedai
palraelre, la kamani kay suaakabiceacelrake, kay suakingidavangn,
suapunugu, sutaruladrekane, la kamani kay suatalitalrauane kay
suTarumake.

Ku nadruma, kay cekele ki Ngudradrekai, sualregelrege makanaelre.
cekele sanaiyane, kadrua ku madradrau si titikiane, maramaramau ku
taetarane, maramaramau ku niake, yakay ku talia la ikay tavanane, raedre
laiya madu, la kamani ku waerece ki cekele, yakay ku marudrange ki cekele,
la kamani ku werece ki kakudhane, la ngisasingikai, ku kinawcekelane
sanaka kakudhane ki cekele ki. Ngudradrekai, Kay ekele ki Ngudradrekai,
yakay ku pagisane, yakai ku edrange ki cekele, la singkai kuini s1
mausakesakene matureteretesane, maki libalibake, mapalribulribulu, kai

makalililisi.

Kay Nngudradrekai, lungukai ki umaumase la maudrusa, yaka ku
talialalai ku yakai tavanane, amanisu ku raedre, la iyaku ki naucekelane, lai
kipasicivaresu ku adrisi, ikierecesu si kamani ku sapatuthingalane, amanisu
ku palitudrulaiya, ku nagane ki talialalai, maramaramau, alaiya, sika
tagiagisu, kai sulrimaka sicivare ku adrisi, kai sulrimaka kierece, kai
sulrimakangiragelane ku suatavananane.

Kay la kaukaulu amani ku laububulu ki cekele, amani ku Irikaungu,
amani ku Iritulaububulu, amani ku drausulu ki cekele, kay talialalai
imatikuruta lu ka kadrua ku lakakaulu laiya, lu matikuru ku lakaukawlu
matikuru ku cekele, lu turamuru ku lakawkaulu, twaramuru ku cekele,

matiakuru ku talialalai.






